
Izjava:  Visoki  predstavnik
naglasio  da  se  Daytonski
sporazum mora poštovati
Tokom današnjeg sastanka sa srbijanskim predsjednikom Borisom
Tadićem, visoki predstavnik Paddy Ashdown je izjavio da u
gotovo deset godina nakon potpisivanja Daytonskog mirovnog
sporazuma organi vlasti RS nisu uhapsili niti jednog haškog
optuženika. Visoki predstavnik je istaknuo da ovo predstavlja
temeljni dio sporazuma i da se mora ispoštovati. Rezultata
mora biti, a najveća odgovornost da se ovo uradi leži na RS.«

Visoki predstavnik je rekao da se Daytonski sporazum u cjelini
mora  ispoštovati,  dodajući  da  RS  to  ne  čini,  kao  što  ne
sarađuje u potpunosti sa Međunarodnim krivičnim tribunalom u
Hagu. U nekim krugovima u RS očigledan je novi pristup kada je
u pitanju saradnja sa Haškim tribunalom, ali to sâmo nije
dovoljno. Visoki predstavnik je rekao predsjedniku Tadiću da
međunarodna zajednica u BiH želi da RS uspije u ispunjavanju
ovih uslova. Međunarodna zajednica je spremna da vlastima u RS
pomogne da ovo urade a visoki predstavnik smatra da vlasti RS
mogu ostvariti ovaj cilj.

Visoki predstavnik je objasnio da su mjere koje je objavio 16.
decembra imale za cilj uklanjanje prepreka koje sprečavaju
vlasti RS da u potpunosti sarađuju sa Haškim tribunalom. «Niti
je moja politika, niti je moj cilj ukidanje RS», rekao je
visoki  predstavnik,  «ali  oni  koji  žele  biti  pod  zaštitom
Daytona moraju poštivati sve odredbe Daytona: ne mogu birati
koji im se dijelovi Daytonskog sporazuma sviđaju, a koji ne.»

Visoki  predstavnik  je  boravio  u  Beogradu  u  sklopu  niza
redovnih posjeta Hrvatskoj i Srbiji i Crnoj Gori, zemljama
koje  kao  potpisnice  Daytonskog  mirovnog  sporazuma  imaju
posebnu  obavezu  osigurati  provođenje  mirovnog  ugovora.

«Beograd igra ključnu ulogu ne samo u ispunjavanju vlastitih
obaveza  prema  Međunarodnom  krivičnom  trbiunalu,  nego  i  u
saradnji  sa  vlastima  BiH,  uključujući  i  one  u  RS,  u
izručivanju osoba optuženih za ratne zločine koje slobodno
prelaze  srbijansku  granicu.»,  rekao  je  danas  visoki
predstavnik. Prema međunarodnom pravu Beograd ima obavezu da
pomogne vlastima RS da uhapse optužene za ratne zločine, a ne
da te napore onemogućava.

Visoki predstavnik je još jednom izjavio da neće mijenjati
Ustav  BiH.  Reforme  koje  je  potrebno  provesti  kako  bi  BiH
nastavila  ići  putem  evro-atlantskih  integracija  mogu
zahtijevati  promjene  ali  sam  činjenica  da  su  te  promjene
potrebene za proces stabilizacije i pridruživanja znači da ih
visoki  predstavnik  ne  može  nametnuti.  Reforme  u  BiH  su
rezultirale ustavnim promjenama ali do ovih promjena je došlo
zbog želje BiH da svoje institucije i zakonodavstvo uskladi sa
Evropom i NATO-m. Visoki predstavnik je izjavio da ako BiH
želi nastaviti put ka evro-atlantskim integracijama, te ako
svojim građanima želi osigurati prednosti kao što su bezvizni
režim, zagarantovana bezbjednost, i slobodan pristup najvećem
tržištu na svijetu, onda RS mora pokazati snažniju volju da se
reformira.

Tokom sastanka sa visokim predstavnikom srbijanski premijer,
Vojislav Kostunica, licno se obavezao da ce uciniti sve sto je
moguce kako bi pomogao Republici Srpskoj da izruci u Hag lica
koja  je  optuzio  Medjunarodni  krivicni  sud  za  bivsu
Jugoslaviju.


